
॥నాట్యశాస్త్రమ్  అధ్యాయ ౪ ॥

॥నాట్యశాస్త్రమ్  అధ్యాయ ౪ ॥

॥ శ్రీరస్తు  ॥
భరతమునిప్రణీతం  నాట్యశాస్త్రమ్
అథ చతుర్థోఽధ్యాయః  ।
ఏవం తు పూజనం కృత్వా మయా ప్రోక్తః   పితామహః ।
ఆజ్ఞాపయ  ప్రభో  క్షిప్రం  కః ప్రయోగః  ప్రయుజ్యతామ్  ॥ ౧॥
తతోఽస్మ్యుక్తో భగవతాయోజయామృతమన్థనమ్  ।
ఏతదుత్సాహజననం సురప్రీతికరం  తథా ॥౨॥
యోఽయం సమవకారస్తు ధర్మకామార్థసాధకః  ।
మయాప్రాగ్గ్రథితో   విద్వన్స ప్రయోగః  ప్రయుజ్యతామ్  ॥ ౩॥
తస్మిన్సమవకారే తు ప్రయుక్తే  దేవదానవాః ।
హృష్టాః  సమభవన్సర్వే కర్మభావానుదర్శనాత్ ॥ ౪॥
కస్యచిత్వథ కాలస్య మామాహామ్బుజసమ్భవః
నాట్యం సన్దర్శయామోఽద్య  త్రినేత్రాయ   మహాత్మనే ॥ ౫॥
తతః సార్ధం  సురైర్గత్వా   వృషభాఙ్కనివేశనమ్ ।
సమభ్యర్చ్య శివం పశ్చాదువాచేదం పితామహః ॥౬॥
మయా సమవాకరస్తు యోఽయం సృష్టః  సురోత్తమ ।
శ్రవణే  దర్శనే చాస్య ప్రసాదం  కర్తుమర్హసి  ॥ ౭॥
పశ్యామ ఇతి దేవేశో ద్రుహిణం  వాక్యమబ్రవీత్  ।
తతో మామాహ భగవాన్ సజ్జో భవ మహామతే ॥౮॥
తతో హిమవతః పృష్ఠే నానానాగసమాకులే ।
బహుభూతగణాకీర్ణే రమ్యకన్దరనిర్జ  ़్హరే ॥౯॥
పూర్వరఙ్గః  కృతః పూర్వం తత్రాయం  ద్విజసత్తమాః ।
తథా త్రిపురదాహశ్చ  డిమసంజ్ఞః  ప్రయోజితః  ॥ ౧౦॥
తతో భూతగణా హృష్టాః  కర్నభావానుకీర్తనాత్ ।
మహాదేవశ్చ సుప్రీతః  పితామహమథాబ్రవీత్  ॥ ౧౧॥

॥నాట్యశాస్త్రమ్  అధ్యాయః ౪ ॥

అహో నాట్యమిదం సమ్యక్ త్వయా సృష్టం  మహామతే ।
యశస్యం చ శుభార్థం  చ పుణ్యం బుద్ధివివర్ధనమ్   ॥ ౧౨॥
మయాపీదం స్మృతం నృత్యం సన్ధ్యాకాలేషు  నృత్యతా ।
నానాకరణసంయుక్తైరఙ్గహారైర్విభూషితమ్    ॥ ౧౩॥
పూర్వరఙ్గవిధావస్మింస్త్వయా  సమ్యక్ప్రయోజ్యతామ్ ।
వర్ధమానకయోగేషు  గీతేష్వాసారితేషు చ ॥ ౧౪॥
మహాగీతేషు చైవార్థాన్సమ్యగేవాభినేష్యసి   ।
యశ్చాయం పూర్వరఙ్గస్తు  త్వయా శుద్ధః  ప్రయోజితః  ॥ ౧౫॥
ఏభిర్విమిశ్రితశ్చాయం  చిత్రో నామ భవిష్యతి ।
శ్రుత్వా  మహేశ్వరవచః ప్రత్యుక్తస్తు   స్వయంభువా ॥ ౧౬॥
ప్రయోగమఙ్గహారాణామాచక్ష్వ   సురసత్తమ ।
తతస్తణ్డుం  సమాహూయ ప్రోక్తవాన్   భువనేశ్వరః ॥ ౧౭॥
ప్రయోగమఙ్గహారాణామాచక్ష్వ   భరతాయ వై ।
తతో యే తణ్డునా  ప్రోక్తాస్త్వఙ్గహారా    మహాత్మనా॥ ౧౮॥
తాన్వః కరణసంయుక్తాన్వ్యాఖ్యాస్యామి సరేచకాన్ ।
స్థిరహస్తోఽఙ్గహారస్తు   తథా పర్యస్తకః స్మృతః ॥ ౧౯॥
సూచివిద్ధస్తథా   చైవ  హ్యపవిద్ధస్తథైవ    చ ।
ఆక్షిప్తకోఽథ విజ్ఞేయస్తథా  చోద్ధట్టితః   స్మృతః ॥౨౦॥
విష్కమ్భశ్చైవ  సమ్ప్రోక్తస్తథా   చైవాపరాజితః  ।
విష్కమ్భాపసృతశ్చైఅవ  మత్తాక్రీడస్తథైవ    చ ॥౨౧॥
స్వస్తికో రేచితశ్చైవ  పార్శ్వస్వస్తిక ఏవ చ ।
వృశ్చికాపసృతః ప్రోక్తో  భ్రమరశ్చ  తథాపరః ॥౨౨॥
మత్తస్ఖలితకశ్చైవ   మదాద్విలసితస్తథా ।
గతిమణ్డలకో  జ్ఞేయః  పరిచ్ఛిన్నస్తథైవ  చ ॥౨౩॥
పరివృత్తచితోఽథ స్యాత్తథా వైశాఖరేచితః  ।
పరావృత్తోఽథ విజ్ఞేయస్తథా  చైవాప్యలాతకః  ॥౨౪॥
పార్శ్వచ్ఛేదోఽథ సమ్ప్రోక్తో విద్యుద్భ్రాన్తస్తథైవ    చ ।

॥నాట్యశాస్త్రమ్  అధ్యాయ ౪ ॥

ఊరూద్వృత్తస్తథా  చైవ  స్యాదాలీఢస్తథైవ  చ ॥౨౫॥
రేచితశ్చాపి విజ్ఞేయస్తథైవాచ్ఛురితః   స్మృతః ।
ఆక్షిప్తరేచితశ్చైవ  సమ్భ్రాన్తశ్చ తథాపరః ॥౨౬॥
అపసర్పస్తు విజ్ఞేయస్తథా  చార్ధనికుట్టకః   ।
ద్వాత్రింశదేతే  సమ్ప్రోక్తా అఙ్గహారాస్తు  నామతః ॥౨౭॥
ఏతేషాం తు ప్రవక్ష్యామి  ప్రయోగం  కరణాశ్రయమ్  ।
హస్తపాదప్రచారశ్చ  యథాయోజ్యః ప్రయోక్తృభిః  ॥౨౮॥
అఙ్గహారేషు  వక్ష్యామి కరణేషు చ వై ద్విజాః ।
సర్వేషామఙ్గహారాణాం  నిష్పత్తిః కరణైర్యతః  ॥౨౯॥
తాన్యతః సమ్ప్రవక్ష్యామి నామతః కర్మతస్తథా ।
హస్తపాదసమాయోగో నృత్యస్య కరణం భవేత్ ॥ ౩౦॥
ద్వే నృత్తకరణే చైవ  భవతో నృత్తమాతృకా ।
ద్వాభ్యాం త్రిభిశ్చతుర్భిర్వాప్యఙ్గహారస్తు   మాతృభిః ॥ ౩౧॥
త్రిభిః  కలాపకం చైవ  చతుర్భిః షణ్డకం  భవేత్ ।
పఞ్చైవ  కరణాని స్యుః సఙ్ఘాతక  ఇతి స్మృతః ॥ ౩౨॥
షడ్భిర్వా సప్తభిర్వాపి అష్టభిర్నవభిస్తథా  ।
కరణైరిహ  సంయుక్తా అఙ్గహారాః  ప్రకీర్తాః  ॥ ౩౩॥
ఏతేషామేవ వక్ష్యామి హస్తపాదవికల్పనమ్ ।
తలపుష్పపుటం పూర్వం వర్తితం వలితోరు చ ॥ ౩౪॥
అపవిద్ధం  సమనఖం లీనం స్వస్తికరేచితమ్ ।
మణ్డలస్వస్తికం   చైవ  నికుట్టకమథాపి  చ ॥ ౩౫॥
తథైవార్ధనికుట్టం    చ కటిచ్ఛిన్నం తథైవ  చ ।
అర్ధరేచితకం  చైవ  వక్షఃస్వస్తికమేవ  చ ॥ ౩౬॥
ఉన్మత్తం స్వస్తికం  చైవ  పృష్ఠస్వస్తికమేవ   చ ।
దిక్స్వస్తికమలాతం  చ తథైవ  చ కటీసమమ్ ॥ ౩౭॥
ఆక్షిప్తరేచితం చైవ  విక్షిప్తాక్షిప్తకం తథా ।
అర్ధస్వస్తికముద్దిష్టమఞ్చితం     చ తథాపరమ్ ॥ ౩౮॥

॥నాట్యశాస్త్రమ్  అధ్యాయః ౪ ॥

భుజఙ్గత్రాసితం   ప్రోక్తమూర్ధ్వజాను    తథైవ  చ ।
నికుఞ్చితం చ మత్తల్లి త్వర్ధమత్తల్లి  చైవ  హి ॥ ౩౯॥
స్యాద్రేచకనిక్కుట్టం   చ తథా పాదాపవిద్ధకమ్  ।
వలితం ఘూర్ణితం  చైవ  లలితం చ తథాపరమ్ ॥ ౪౦॥
దణ్డపక్షం  తథా చైవ  భుజఙ్గత్రస్తరేచితమ్    ।
నూపురం చైవ  సమ్ప్రోక్తం  తథా వైశాఖరేచితమ్  ॥ ౪౧॥
భ్రమరం  చతురం చైవ  భుజఙ్గాఞ్చితమేవ  చ ।
దణ్డరేచితకం  చైవ  తథా వృశ్చికకుట్టితమ్  ॥౪౨॥
కటిభ్రాన్తం   తథా చైవ  లతావృశ్చికమేవ చ ।
ఛిన్నం చ కరణం ప్రోక్తం   తథా వృశ్చికరేచితమ్ ॥ ౪౩॥
వృశ్చికం వ్యంసితం చైవ  తథా పార్శ్వనికుట్టకమ్  ।
లలాటతిలకం క్రాన్తం   కుఞ్చితం చక్రమణ్డలమ్   ॥ ౪౪॥
ఉరోమణ్డలమాక్షిప్తం  తథా తలవిలాసితమ్ ।
అర్గలం  చాథ విక్షిప్తమావృత్తం దోలపాదకమ్ ॥ ౪౫॥
వివృత్తం వినివృత్తం చ పార్శ్వక్రాన్తం   నిశుమ్భితమ్ ।
విద్యుత్భ్రాన్తమతిక్రాన్తం    వివర్తితకమేవ చ ॥ ౪౬॥
గజక్రీడితకం  చైవ  తలసంస్ఫోటితం తథా ।
గరుడప్లుతకం  చైవ  గణ్డసూచి  తథాపరమ్ ॥ ౪౭॥
పరివృత్తం సముద్దిష్టం   పార్శ్వజాను తథైవ  చ ।
గృధ్రావలీనకం  చైవ  సన్నతం సూచ్యథాపి చ ॥ ౪౮॥
అర్ధసూచీతి  కరణం సూచివిద్ధం  తథైవ  చ ।
అపక్రాన్తం   చ సమ్ప్రోక్తం  మయూరలలితం తథా ॥ ౪౯॥
సర్పితం దణ్డపాదం  చ హరిణప్లుతమేవ  చ ।
ప్రేఙ్ఖోలితం   నితమ్బం చ స్ఖలితం  కరిహస్తకమ్ ॥ ౫౦॥
ప్రసర్పితకముద్దిష్టం    సింహవిక్రీడతం  తథా ।
సింహాకర్షితముద్వృత్తం  తథోపసృతమేవ చ ॥ ౫౧॥

॥నాట్యశాస్త్రమ్  అధ్యాయ ౪ ॥

తలసంఘట్టితం  చైవ  జనితం చావహిత్థకమ్  ।
నివేశమేలకాక్రీడమూరూద్వృత్తం  తథైవ  చ ॥ ౫౨॥
మదస్ఖలితకం  చైవ  విష్ణుక్రాన్తమథాపి    చ ।
సమ్భ్రాన్తమథ విష్కమ్భముద్ఘట్టితమథాపి   చ ॥ ౫౩॥
వృషభక్రీడితం  చైవ  లోలితం చ తథాపరమ్ ।
నాగాపసర్పితం చైవ  శకటాస్యం తథైవ  చ ॥ ౫౪॥
గఙ్గావతరణం  చైవేత్యుక్తమష్టాధికం   శతమ్ ।
అష్టోత్తరశతం   హ్యేతత్కరణానాం మయోదితమ్ ॥ ౫౫॥
నృత్యే యుద్ధే నియుద్ధే చ తథ గతిపరిక్రమే  ।
గతిప్రచారే  వక్ష్యామియుద్ధచారీవికల్పనమ్  ॥ ౫౬॥
యత్ర తత్రాపి  సంయోజ్యమాచార్యైర్నాట్యశక్తినః   ।
ప్రాయేణ  కరణే కార్యో వామో వక్షఃస్థితః  కరః ॥ ౫౭॥
చరణస్యానుగశ్చాపి దక్షిణస్తు భవేత్కరః ।
హస్తపాదప్రచారన్తు  కటిపార్శ్వోరుసంయుతమ్ ॥ ౫౮॥
ఉరఃపృష్ఠోదరోపేతం  వక్ష్యమాణం నిబోధత ।
యాని స్థానాని యాశ్చార్యో నృత్యహస్తాస్తథైవ   చ ॥ ౫౯॥
సామాతృకేతి విజ్ఞేయా  తద్యోగాత్కరణం భవేత్ ।
కటీ కర్ణసమా  యత్ర కోర్పరాంసశిరస్తథా ॥౬౦॥
సమున్నతమురశ్చైవ  సౌష్ఠవం  నామ తద్భవేత్ ।
వామే పుష్పపుటః పార్శ్వే పాదోఽగ్రతలసఞ్చరః  ॥౬౧॥
తథా చ సన్నతం పార్శ్వం తలపుష్పపుటం భవేత్ ।
కుఞ్చితౌ మణిబన్ధే తు వ్యావృత్తపరివర్తితౌ ॥౬౨॥
హస్తౌ నిపతితౌ చోర్వోర్వర్తితం కరణం తు తత్ ।
శుకతుణ్డౌ యదా హస్తౌ వ్యావృత్తపరివర్తితౌ ॥౬౩॥
ఉరూ చ వలితౌ యస్మిన్వలితోరుకముచ్యతే ।
ఆవర్త్య శుకతుణ్డాఖ్యమూరుపృష్ఠే  నిపాతయేత్ ॥౬౪॥
వామహతశ్చ వక్షఃస్థోఽప్యపవిద్ధం   తు తద్భవేత్ ।

॥నాట్యశాస్త్రమ్  అధ్యాయః ౪ ॥

శ్లిష్టౌ  సమనఖౌ పదౌ కరౌ చాపి ప్రలిమ్బితౌ  ॥౬౫॥
దేహః స్వాభావికో యత్ర భవేత్సమనఖం తు తత్ ।
పతాకాఞ్జలి  వక్షఃస్థం  ప్రసారితశిరోధరమ్  ॥౬౬॥
నిహఞ్చితాంసకూటం చ తల్లినం  కరణం స్మృతమ్ ।
స్వస్తికౌ రేచితావిద్ధౌ విశ్లిష్టౌ  కటిసంశ్రితౌ  ॥౬౭॥
యత్ర తత్కరణం జ్ఞేయం  బుధైః  స్వస్తికరేచితమ్  ।
స్వస్తికౌ తు కరౌ కృత్వా ప్రాఙ్గముఖోర్ధ్వతలౌ    సమౌ ॥౬౮॥
తథా చ మణ్డలం  స్థానం  మణ్డలస్వస్తికం   తు తత్ ।
నికుట్టితౌ  యదా హస్తౌ స్వబాహుశిరసోఽన్తరే ॥౬౯॥
పాదౌ నికుట్టితౌ  చైవ  జ్ఞేయం  తత్తు నికుట్టకమ్  ।
అఞ్చితౌ బాహుశిరసి హస్తస్త్వభిముఖాఙ్గులిః   ॥ ౭౦॥
నికుఞ్చితార్ధయోగేన  భవేదర్థనికుట్టకమ్   ।
పర్యాయశః కటిశ్ఛిన్నా బాహ్వోః శిరసి పల్లవౌ  ॥ ౭౧॥
పునఃపునశ్చ కరణం కటిచ్ఛినం తు తద్భవేత్ ।
అపవిద్ధకరః  సూచ్యా పాదశ్చైవ  నికుట్టితః  ॥ ౭౨॥
సంన్నతం యత్ర పార్శ్వం చ తద్భవేఅర్ధరేచితమ్  ।
స్వస్తికౌ చరణౌ యత్ర కరౌ వక్షసి రేచితౌ ॥ ౭౩॥
నికుఞ్చితం తథా వక్షో వక్షస్స్వస్తికమేవ తత్ ।
ఆఞ్చితేన తు పాదేన రేచితౌ తు కరౌ యదా ॥ ౭౪॥
ఉన్మతం కరణం తత్తు విజ్ఞేయం  నృత్యకోవిదైః  ।
హస్తాభ్యామథ పాదాభ్యాం భవతః స్వస్తికౌ  యదా ॥ ౭౫॥
తత్స్వస్తికమితి ప్రోక్తం   కరణం కరణార్థిభిః  ।
విక్షిప్తాక్షిప్తబాహుభ్యాం స్వస్తికౌ చరణౌ యదా ॥ ౭౬॥
అపక్రాన్తార్ధసూచిభ్యాం   తత్పృష్ఠస్వస్తికం   భవేత్ ।
పార్శ్వయోరగ్రతశ్చైవ   యత్ర శ్లిష్టః   కరో భవేత్ ॥ ౭౭॥
స్వస్తికౌ హస్తపాదాభ్యాం తద్దిక్స్వస్తికముచ్యతే   ।

॥నాట్యశాస్త్రమ్  అధ్యాయ ౪ ॥

అలాతం చరణం కృత్వా వ్యంసయేద్దక్షిణం  కరమ్ ॥ ౭౮॥
ఊర్ధ్వజానుక్రమం   కుర్యాదలాతకమితి స్మృతమ్ ।
స్వస్తికాపసృతః పాదః కరౌ నాభికటిస్థితౌ  ॥ ౭౯॥
పార్శ్వముద్వాహితం చైవ  కరణం తత్కటీసమమ్ ।
హస్తౌ హృది భవేద్వామః సవ్యశ్చాక్షిప్తరేచితః ॥౮౦॥
రేచితశ్చాపవిద్ధశ్చ  తత్స్యాదాక్షిప్తరేచితమ్ ।
విక్షిప్తం హస్తపాదం చ తసైవాక్షేపణం  పునః ॥౮౧॥
యత్ర తత్కరణం జ్ఞేయం  విక్షిప్తాక్షిప్తప్తకం  ద్విజాః ।
స్వస్తికౌ చరణౌ కృత్వా కరిహస్తం చ దక్షిణమ్ ॥౮౨॥
వక్షస్థానే  తథా వామమర్ధస్వస్తికమాదిశేత్   ।
వ్యావృత్తపరివృత్తస్తు స ఏవ తు కరో యదా ॥౮౩॥
అఞ్చితో నాసికాగ్రే తు తదఞ్చితముదాహృతమ్ ।
కుఞ్చితం పాదముత్క్షిప్య  త్ర్యశ్రమూరుం   వివర్తయేత్ ॥౮౪॥
కటిజానువివర్తాచ్చ భుజఙ్గత్రాసితం   భవేత్ ।
కుఞ్చితం పాదముత్క్షిప్య  జనుస్తనసమం న్యసేత్ ॥౮౫॥
ప్రయోగవశగౌ  హస్తావూర్ధ్వజాను  ప్రకీర్తితమ్   ।
వృశ్చికం చరణం కృత్వా కరం పార్శ్వే నికుఞ్చయేత్ ॥౮౬॥
నాసాగ్రే దక్షిణం చైవ  జ్ఞేయం  తత్తు నికుఞ్చితమ్ ।
వామదక్షిణపాదాభ్యాం ఘూర్ణమానోపసర్పణైః   ॥౮౭॥
ఉద్వేష్టితాపవిద్ధైశ్చ   హస్తైర్మత్తల్ల్యుదాహృతమ్   ।
స్స్ఖలితాపసృతౌ  పాదౌ వామహస్తశ్చ రేచితః ॥౮౮॥
సవ్యహస్తః కటిస్థః  స్యాదర్ధమత్తల్లి  తత్స్మృతమ్ ।
రేచితో దక్షిణో హస్తః పాదః సవ్యో నికుట్టితః  ॥౮౯॥
దోలా చైవ  భవేద్వామస్తద్రేచితనికుట్టితమ్   ।
కార్యౌ నాభితటే హస్తౌ ప్రాఙ్ముఖౌ  ఖటకాముఖౌ ॥౯౦॥
సూచీవిద్ధావపక్రాన్తౌ   పాదౌ పాదాపవిద్ధకే  ।

॥నాట్యశాస్త్రమ్  అధ్యాయః ౪ ॥

అపవిద్ధో భవేద్ధస్తః   సూచీపాదస్తథైఅవ  చ ॥౯౧॥
తథా త్రికం  వివృత్తం చ వలితం నామ తద్భవేత్ ।
వర్తితాఘూర్ణితః  సవ్యో హస్తో వామశ్చ దోలితః ॥౯౨॥
స్వస్తికాపసృతః పాదః కరణం ఘూర్ణితం  తు తత్ ।
కరిహస్తో భవేద్వామో దక్షిణశ్చ వివర్తితః ॥౯౩॥
బహుశః కుట్టితః  పదో జ్ఞేయం  తల్లలితం  బుధైః  ।
ఊర్ధ్వజానుం  విధాయాథ తస్యోపరి లతాం న్యసేత్ ॥౯౪॥
దణ్డ్పక్షం  తత్ప్రోక్తం  కర్ణం  నృత్యవేదిభిః ।
భుజఙ్గత్రాసితం   కృత్వా యత్రోభావపి  రేచితౌ ॥౯౫॥
వామపార్శ్వస్థ్తౌ  హస్తౌ భుజఙ్గత్రస్తరేచితమ్    ।
త్రికం  సువలితం కృత్వా లతారేచితకౌ కరౌ ॥౯౬॥
నూపుర్శ్చ తథా పాదః కరణ్Eనూపురే న్యసేత్ ।
రేచితౌ హస్తపాదౌ చ కటీ గ్రీవా  చ రేచితా ॥౯౭॥
వైశాఖస్థానకేనైతద్భవేవైశాఖరేచితమ్     ।
ఆక్షిప్తః స్వస్తికః  పాదః కరౌ చోద్వేష్టితౌ  తథా ॥౯౮॥
త్రికస్య  వలనాచ్చైవ  జ్ఞేయం  భ్రమరకం  తు తత్ ।
అఞ్చితః స్యాత్కరో వామః సవ్యశ్చతుర ఏవ తు ॥౯౯॥
దక్షిణః కుట్టితః  పాదశ్చతురం తత్ప్రకీర్తితమ్  ।
భుజఙ్గత్రాసితః   పాదో దక్షిణో రేచితః కరః ॥ ౧౦౦॥
లతాఖ్యశ్చ కరో వామో భుజఙ్గాఞ్చితకం  భవేత్ ।
విక్షిప్తం హస్తపాదం తు సమన్తాద్యత్ర దణ్డవత్  ॥ ౧౦౧॥
రేచ్యతే తద్ధి కరణం జ్ఞేయం  దణ్డకరేచితమ్  ।
వృశ్చికం చరణం కృత్వా ద్వావప్యథ నికుట్టితౌ  ॥ ౧౦౨॥
విధాతవ్యౌ కరౌ తత్తు జ్ఞేయం  వృశ్చికకుట్టితమ్  ।
సూచిం కృత్వాపవిద్ధం  చ దక్షిణం చరణం న్యసేత్ ॥ ౧౦౩॥
రేచితా చ కటిర్యత్ర కటిభ్రాన్తం   తదుచ్యతే ।
అఞ్చితః పృష్ఠతః  పాదః కుఞ్చితోర్ధ్వతలాఙ్గులిః   ॥ ౧౦౪॥

॥నాట్యశాస్త్రమ్  అధ్యాయ ౪ ॥

లతాఖ్యశ్చ కరో వామస్తల్లతావృశ్చికం  భవేత్ ।
అలపద్మః కటీదేశే ఛిన్నా పర్యాయశః కటీ ॥ ౧౦౫॥
వైశాఖస్థానకేనేహ   తచ్ఛిన్నం కరణం భవేత్ ।
వృశ్చికం చరణం కృత్వా స్వస్తికౌ చ కరవుభౌ ॥ ౧౦౬॥
రేచితౌ విప్రకీర్ణౌ  చ కరౌ వృశ్చికరేచితమ్ ।
బాహుశీర్షాఞ్చితౌ  హస్తౌ పాదః పృష్ఠాఞ్చితస్తథా  ॥ ౧౦౭॥
దూరసన్నతపృష్ఠం  చ వృశ్చికం తత్ప్రకీర్తితమ్  ।
ఆలీఢం స్థానకం  యత్ర కరౌ వక్షసి రేచితౌ ॥ ౧౦౮॥
ఊర్ధ్వాధో  విప్రకీర్ణౌ  చ వ్యంసితం కరణం తు తత్ ।
హస్తౌ తు స్వస్తికౌ పార్శ్వే తథా పాదో నికుట్టితః  ॥ ౧౦౯॥
యత్ర తత్కరణం జ్ఞేయం  బుధైః  పార్శ్వనికుట్టితమ్  ।
వృశ్చికం చరణం కృత్వా పాదస్యాఙ్గుష్ఠకేన   తు ॥ ౧౧౦॥
లలాటే తిలకం కుర్యాల్లలాటతిలకం  తు తత్ ।
పృష్ఠతః  కుఞ్చితం కృత్వా వ్యతిక్రాన్తక్రమం    తతః ॥ ౧౧౧॥
ఆక్షిప్తౌ చ కరౌ కార్యౌ క్రాన్తకే   కరణే ద్విజాః ।
ఆద్యః పాదో నతః కార్యః సవ్యహస్తశ్చ కుఞ్చితః ॥ ౧౧౨॥
ఉత్తానో వామపార్శ్వస్థస్తత్కుఞ్చితముదాహృతమ్   ।
ప్రలమ్బితాభ్యాం  బాహుభ్యాం యద్గాత్రేణానతేన   చ ॥ ౧౧౩॥
అభ్యన్తరాపవిద్ధః  స్యాత్తజ్జ్ఞేయం  చక్రమణ్డలమ్   ।
స్వస్తికాపసృతౌ పాదావపవిద్ధక్రమౌ   యదా ॥ ౧౧౪॥
ఉరోమణ్డలకౌ  హస్తావురోమణ్డలికస్తు  తత్ ।
ఆక్షిప్తం హస్తపాదం చ క్రియతే  యత్ర వేగతః ॥ ౧౧౫॥
ఆక్షిఓతం నామ కరణం విజ్ఞేయం  తత్ద్విజోత్తమాః  ।
ఊర్ధ్వాఙ్గులితలః   పాదః పార్శ్వేనోర్ధ్వం  ప్రసారితః  ॥ ౧౧౬॥
ప్రకుర్యాదఞ్చితతలౌ  హస్తౌ తలవిలాసితే ।
పృష్ఠతః  ప్రసృతః  పాదౌ ద్వౌ తాలావర్ధమేవ  చ ॥ ౧౧౭॥

॥నాట్యశాస్త్రమ్  అధ్యాయః ౪ ॥

తస్యేవ చానుగో హస్తః పురతస్త్వర్గలం  తు తత్ ।
విక్షిప్తం హస్తపాదం చ పృష్ఠతః  పార్శ్వతోఽపి వా ॥ ౧౧౮॥
ఏకమార్గగతం  యత్ర తద్విక్షిప్తముదాహృతమ్ ।
ప్రసార్య  కుఞ్చితం పాదం పునరావర్తయేత్ ద్రుతమ్  ॥ ౧౧౯॥
ప్రయోగవశగౌ  హస్తౌ తదావర్తముదాహృతమ్ ।
కుఞ్చితం పాదముత్క్షిప్య  పార్శ్వాత్పార్శ్వం తు డోలయేత్ ॥ ౧౨౦॥
ప్రయోగవశగౌ  హస్తౌ డోలాపాదం తదుచ్యతే ।
ఆక్షిప్తం హస్తపాదం చ త్రికం  చైవ  వివర్తయేత్ ॥ ౧౨౧॥
రేచితౌ చ తథా హస్తౌ వివృత్తే కరణే ద్విజాః ।
సూచీవిద్ధం  విధాయాథ త్రికం  తు వినివర్తయేత్ ॥ ౧౨౨॥
కరౌ చ రేచితౌ కార్యౌ వినివృత్తే ద్విజోత్తమః ।
పార్శ్వక్రాన్తక్రమం    కృత్వా పురస్తాదథ పాతయేత్ ॥ ౧౨౩॥
ప్రయోగవశగౌ  హస్తౌ పార్శ్వక్రాన్తం   తదుచ్యతే ।
పృష్ఠతః  కుఞ్చితః పాదౌ వక్షశ్చైవ  సమున్నతమ్ ॥ ౧౨౪॥
తిలకే చ కరః స్థాప్యస్తన్నిస్తమ్భితముచ్యతే    ।
పృష్ఠతో  వలితం పాదం శిరోఘృష్టం  ప్రసారయేత్  ॥ ౧౨౫॥
సర్వతో మణ్డలావిద్ధం   విద్యుద్భ్రాన్తం  తదుచ్యతే ।
అతిక్రాన్తక్రమం    కృత్వా పురస్తాత్సమ్ప్రసారయేత్ ॥ ౧౨౬॥
ప్రయోగవశగౌ  హస్తావతిక్రాన్తే   ప్రకీర్తితౌ   ।
ఆక్షిప్తం హస్తపాదం చ త్రికం  చైవ  వివర్తితమ్ ॥ ౧౨౭॥
ద్వితీయో రేచితో హస్తో వివర్తితకమేవ తత్ ।
కర్ణేఽఞ్చితః  కరో వామో లతాహస్తశ్చ దక్షిణః ॥ ౧౨౮॥
దోలాపాదస్తథా చైవ  గజక్రీడితకం  భవేత్ ।
ద్రుతముత్క్షిప్య   చరణం పురస్తాదథ పాతయేత్ ॥ ౧౨౯॥
తలసంస్ఫోటితౌ హస్తౌ తలసంస్ఫోటితే మతౌ ।
పృష్ఠప్రసారితః   పాదః లతారేచితకౌ కరౌ ॥ ౧౩౦॥

॥నాట్యశాస్త్రమ్  అధ్యాయ ౪ ॥

సమున్నతం శిరశ్చైవ  గరుడప్లుతకం  భవేత్ ।
సూచిపాదో నతం పార్శ్వమేకో వక్షఃస్థితః  కరః ॥ ౧౩౧॥
ద్వితీయశ్చాఞ్చితో గణ్డే గణ్డసూచీ  తదుచ్యతే ,
ఊర్ధ్వాపవేష్టితౌ   హస్తౌ సూచీపాదో వివర్తితః ॥ ౧౩౨॥
పరివృత్తత్రికం  చైవ  పరివృత్తం తదుచ్యతే ।
ఏకః సమస్థితః  పాద ఊరుపృష్ఠే స్థితోఽపరః  ॥ ౧౩౩॥
ముష్టిహస్తశ్చ  వక్షఃస్థః  పార్శ్వజాను తదుచ్యతే ।
పృష్ఠప్రసారితః   పాదః కిఞ్చితఞ్చిత జానుకః ॥ ౧౩౪॥
యత్ర ప్రసారితో  బాహూ తత్స్యాత్ గృధ్రావలీనకమ్  ।
ఉత్ప్లుత్య  చరణౌ కార్యావగ్రతః  స్వస్తికస్థితౌ   ॥ ౧౩౫॥
సన్నతౌ చ తథా హస్తౌ సన్నతం తదుదాహృతమ్ ।
కుఞ్చితం పాదముత్క్షిప్య  కుర్యాదగ్రస్థితం   భువి ॥ ౧౩౬॥
ప్రయోగవశగౌ  హస్తౌ సా సూచీ పరికీర్తితా ।
అలపద్మః శిరోహస్తః సూచీపాదశ్చ దక్షిణః ॥ ౧౩౭॥
యత్ర తత్కరణం జ్ఞేఅయమర్ధసూచీతి   నామతః ।
పాదసూచ్యా యదా పాదో ద్వితీయస్తు ప్రవిధ్యతే  ॥ ౧౩౮॥
కటివక్షఃస్థితౌ  హస్తౌ సూచీవిధం తదుచ్యతే ।
కృత్వోరువలితం పాదమపక్రాన్తక్రమం    న్యసేత్ ॥ ౧౩౯॥
ప్రయోగవశగౌ  హస్తవపక్రాన్తం   తదుచ్యతే ।
వృశ్చికం చరణం కృత్వా రేచితౌ చ తథా కరౌ ॥ ౧౪౦॥
తథా త్రికం  వివృత్తం చ మయూరలలితం భవేత్ ।
అఞ్చితాపసృతౌ పాదౌ శిరశ్చ పరివాహితమ్ ॥ ౧౪౧॥
రేచితౌ చ తథా హస్తౌ తత్సర్పితముదాహృతమ్ ।
నూపురం చరణం కృత్వా దణ్డపాదం  ప్రసారయేత్  ॥ ౧౪౨॥
క్షిప్రావిద్ధకరం   చైవ  దణ్డపాదం  తదుచ్యతే ।
అతిక్రాన్తక్రమం    కృత్వా సముత్ప్లుత్య  నిపాతయేత్ ॥ ౧౪౩॥

॥నాట్యశాస్త్రమ్  అధ్యాయః ౪ ॥

జఙ్ఘాఞ్చితోపరి  క్షిప్తా తద్విద్యాద్ధరిణప్లుతమ్   । (see the cluster NghA. A new
ligature may be added to represent this cluster)
డోలాపాదక్రమం  కృత్వా సముత్ప్లుత్య  నిపాతయేత్ ॥౧౪౪॥
పరివృత్తత్రికం  చైవ  తత్ప్రేఙ్ఖోలితముచ్యతే  ।
భుజావూర్ధ్వవినిష్క్రాన్తౌ  హస్తౌ చాభి (ధో )ముఖాఙ్గులీ  ॥ ౧౪౫॥
బద్ధా చారీ తథ చైవ  నితమ్బే కరణే భవేత్ ।
దోలాపాదక్రమం  కృత్వా హస్తౌ తదనుగావుభౌఅ ॥ ౧౪౬॥
రేచితౌఘూర్ణితౌ  వాపి స్ఖలితం  కరణం భవేత్ ।
ఏకో వక్షఃస్థితో  హస్తః ప్రోద్వేష్టితతలోఽపరః   ॥ ౧౪౭॥
అఞ్చితశ్చరణశ్చైవ  ప్రయోజ్యః  కరిహస్తకే ।
ఏకస్తు రేచితో హస్తో లతాఖ్యస్తు తథా పరః ॥ ౧౪౮॥
ప్రసర్పితతలౌ  పాదౌ ప్రసర్పితకమేవ  తత్ ।
అలాతం చ పురఃకృత్వా ద్వితీయం చ ద్రుతక్రమమ్   ॥ ౧౪౯॥
హస్తౌ పాదానుగౌ చాపి సింహవిక్రీడితే  స్మృతౌ ।
పృష్ఠప్రసర్పితః   పాదస్తథా హస్తౌ నికుఞ్చితౌ ॥ ౧౫౦॥
పునస్తథైవ  కర్తవ్యౌ  సింహాకర్ష్తకే  ద్విజాః ।
ఆక్షిప్తహస్తమాక్షిప్తదేహమాక్షిప్తపాదకమ్ ॥ ౧౫౧॥
అద్వృత్తగాత్రమిత్యేతదుద్వృతాం  కరణం స్మృతమ్ ।
ఆక్షిప్తచరణశ్చైకో  హస్తౌ తస్యైవ  చానుగౌ ॥ ౧౫౨॥
ఆనతం చ తథ గాత్రం  తయోపసృతకం భవేత్
దోలాపాదక్రమం  కృత్వా తలసఙ్ఘట్టితౌ   కరౌ ॥ ౧౫౩॥
రేచయేచ్చ కరం వామం తలసఙ్ఘట్టితే   సదా ।
ఏకో వక్షఃస్థితో  హస్తో ద్వ్తీయశ్చ  ప్రలమ్బితః  ॥ ౧౫౪॥
తలాగ్రసంస్థితః   పాదో జనితే కరణే భవేత్ ।
జనితం కరణం కృత్వా హస్తౌ చాభిముఖాఙ్గులీ  ॥ ౧౫౫॥
శనైర్నిపతితో  చైవ  జ్ఞేయం  తదవహిత్థకమ్  ।
కరౌ వక్షఃస్థితౌ  కార్యావురౌ నిర్భుగ్నమేవ చ ॥ ౧౫౬॥

॥నాట్యశాస్త్రమ్  అధ్యాయ ౪ ॥

మణ్డలస్థానకం   చైవ  నివేశం కరణం తు తత్ ।
తలసఞ్చరపాదాభ్యాముత్ప్లుత్య  పతనం భవేత్ ॥౧౫౭॥
సంనతం వలితం గాత్రమేలకాక్రీడితం   తు తత్ ।
కరమావృత్తకరణమూరుపృష్ఠేఽఞ్చితం  న్యసేత్ ॥ ౧౫౮॥
జఙ్ఘాఞ్చితా  తథోద్వృత్తా హ్యూరూద్వృత్తం తు తద్భవేత్ ।
కరౌ ప్రలమ్బితౌ  కార్యో శిరశ్చ పరివాహితమ్ ॥ ౧౫౯॥
పాదౌ చ వలితావిధ్దౌఅ  మదస్ఖలితకే  ద్విజాః ।
పురః ప్రసారితః  పాదః కుఞ్చితో గగనోన్ముఖః ॥ ౧౬౦॥
కరౌ చ రేచితౌ యత్ర విష్ణుక్రాన్తం    తదుచ్యతే ।
కరమావర్తితం కృత్వాహ్యూరుపృష్ఠే నికుఞ్చయేత్ ॥౧౬౧॥
ఊరుశ్చైవ  తథావిద్ధః  సమ్భ్రాన్తం కరణం తు తత్ ।
అపవిద్ధః  కరః సూచ్యా పాదశ్చైవ  నికుట్టితః  ॥ ౧౬౨॥
వక్షఃస్థశ్చ  కరో వామో విష్కమ్భే కరణే భవేత్ ।
పాదావుద్ధట్టితౌ   కార్యౌ తలసఙ్ఘట్టితౌ   కరౌ ॥ ౧౬౩॥
నతశ్చ పార్శ్వం కర్తవ్యం బుధైరుద్ధట్టితే    సదా ।
ప్రయుజ్యాలాతకం  పూర్వం హస్తౌ చాపి హి రేచయేత్ ॥ ౧౬౪॥
కుఞ్చితావఞ్చితౌ చైవ  వృషభక్రీడితే  సదా ।
రేచితావఞ్చితౌ హస్తౌ లోలితం వర్తితం శిరః ॥ ౧౬౫॥
ఉభయోఃపార్శ్వయోర్యత్ర తల్లోలితముదాహృతమ్  ।
స్వస్తికాపసృతౌ పాదౌ శిరశ్చ పరివాహితమ్॥ ౧౬౬॥
రేచితౌ చ తథా హస్తౌ స్యాతాం నాగాపసర్పితే ।
నిషణ్ణాఙ్గస్తు   చరణం ప్రసార్య  తలసఞ్చరమ్ ॥ ౧౬౭॥
ఉద్వాహితమురః కృత్వా శకటాస్యం ప్రయోజయేత్  ।
ఊర్ధ్వాఙ్గులితలౌ   పాదౌ త్రిపతాకావధోముఖౌ  ॥ ౧౬౮॥
హస్తౌ శిరస్సన్నతం చ గఙ్గావతరణం  త్వితి ।
యాని స్థానాని యాశ్చార్యో వ్యాయామే కథితాని తు ॥ ౧౬౯॥
పాదప్రచారస్త్వేషాం  తు కరణానామయం భవేత్ ।

॥నాట్యశాస్త్రమ్  అధ్యాయః ౪ ॥

యే చాపి నృత్తహస్తాస్తు గదితా నృత్తకర్మణి ॥ ౧౭౦॥
తేషాం సమాసతోయోగః కరణేషు విభావ్యతే ।
ప్రాయేణ  కరణే కార్యో వామో వక్షఃస్థితః  కరః ॥ ౧౭౧॥
చరణశ్చానుగశ్చాపి దక్షిణస్తు భవేత్కరః ।
చార్యశ్చైవ  తుయాః ప్రోక్తా  నృత్తహస్తాస్తథైవ    చ ॥ ౧౭౨॥
సామాతృకేతి విజ్ఞేయా  తద్భేదాత్కరణాని తు ।
అష్టోత్తరశతం   హ్యేతత్కరణానాం మయోదితమ్ ॥ ౧౭౩॥
అతః పరం ప్రవక్ష్యామి  హ్యఙ్గహారవికల్పనమ్  ।
ప్రసార్యోత్క్షిప్య   చ కరౌ సమపాదం ప్రయోజయేత్  ॥ ౧౭౪॥
వ్యంసితాపసృతం సవ్యం హస్తమూర్ధ్వం  ప్రసారయేత్  ।
ప్రత్యాలీఢం  తతః కుర్యాత్ తథైవ  చ నికుట్టకమ్  ॥ ౧౭౫॥
ఊరూద్వృత్తం తతః కుర్యాదక్షిప్తం స్వస్తికం  తతః ।
నితమ్బం కరి హస్తం చ కటిచ్ఛిన్నం చయోగతః ॥ ౧౭౬॥
స్థిరహస్తో  భవేదేష త్వఙ్గహారో  హరప్రియః  ।
తలపుష్పాపవిద్ధే ద్వే వర్తితం సంనికుట్టికమ్  ॥ ౧౭౭॥
ఊరూద్వృత్తం తథాక్షిప్తమురోమణ్డలమేవ  చ ।
నితమ్బం కరిహస్తం చ కటిచ్ఛిన్నం తథైవ  చ ॥ ౧౭౮॥
ఏష పర్యస్తకో నామ హ్యఙ్గహారో  హరోద్భవః ।
అలపల్లవసూచీం  చ కృత్వా విక్షిప్తమేవ చ ॥౧౭౯॥
ఆవర్తితం తతః కుర్యాత్తథైఅవ  చ నికుట్టకమ్  ।
ఊరూద్వృత్తం తథాక్షిప్తమురోమణ్డలమేవ  చ ॥ ౧౮౯॥
కరిహస్తం కటిచ్ఛిన్నం సూచీవిద్ధో భవేదయమ్ ।
అపవిద్ధం  తు కరణం సూచీవిద్ధం  తథైవ  చ ॥ ౧౮౧॥
ఉద్వేష్టితేన  హస్తేన త్రికం  తు పరివర్తయేత్ ।
ఉరోమణ్డలకౌ  హస్తౌ కటిచ్ఛిన్నం తథైవ  చ ॥ ౧౮౨॥
అపవిద్ధోఽఙ్గహారాశ్చ   విజ్ఞేయోఽయం  ప్రయోక్తృభిః  ।
కరణం నూపురం కృత్వా విక్షిప్తాలాతకే పునః ॥ ౧౮౩॥

॥నాట్యశాస్త్రమ్  అధ్యాయ ౪ ॥

పునరాక్షిప్తకం కుర్యాదురోమణ్డలకం  తథా ।
నితమ్బం కరిహస్తం చ కటిచ్ఛిన్నం తథైవ  చ ॥ ౧౮౪॥
ఆక్షిప్తకః స విజ్ఞేయో  హ్యఙ్గహారః  ప్రయోక్తృభిః  ।
ఉద్వేష్టితాపవిద్ధస్తు   కరః పాదో నికుట్టితః  ॥ ౧౮౫॥
పునస్తైనైవ   యోగేన వామపార్శ్వే భవేదథ ।
ఉరోమణ్డలకౌ  హస్తౌ నితమ్బం కరిహస్తకమ్ ॥ ౧౮౬
కర్తవ్యం సకటిచ్ఛిన్నం నృత్యే తూద్ధట్టితే   సదా ।
పర్యాయోద్వేష్టితౌ  హస్తౌ పాదౌ చైవ  నికుట్టితౌ  ॥ ౧౮౭॥
కుఞ్చితావఞ్చితౌఅ చైవ  హ్యూరూద్వృత్తం తథైవ  చ ।
చతురశ్రం  కరం కృత్వా పాదేన చ నికుట్టకమ్  ॥ ౧౮౮॥
భుజఙ్గత్రాసితం   చైవ  కరం చోద్విష్టితం  పునః ।
పరిచ్ఛిన్నం చ కర్తవ్యం త్రికం  భ్రమరకేణ  తు ॥ ౧౮౯॥
కరిహస్తం కటిచ్ఛిన్నం విష్కమ్భే పరికీర్తితమ్ ।
దణ్డపాదం  కరం చైవ  విక్షిప్యాక్షిప్య చైవ  హి ॥ ౧౯౦॥
వ్యంసితం వామహస్తం చ సహ పాదేన సర్పయేత్ ।
నికుట్టకద్వయం  కార్యమాక్షిప్తం మణ్డలోరసి  ॥ ౧౯౧॥
కరిహస్తం కటిచ్ఛిన్నం కర్తవ్యమపరాజితే ।
కుట్టితం  కరణం కృత్వా భుజఙ్గత్రాసితం   తథా ॥ ౧౯౨॥
రేచితేన తు హస్తేన పతాకం హస్తమాదిశేత్ ।
ఆక్షిప్తకం ప్రయుఞ్జీత   హ్యురోమణ్డలకం  తథా ॥ ౧౯౩॥
లతాఖ్యం సకటకచ్ఛిన్నం విష్కమ్భాపసృతే భవేత్ ।
త్రికం  సువలితం కృత్వా నూపురం కరణం తథా ॥ ౧౯౪॥
భుజఙ్గత్రాసితం   సవ్యం తథా వైశాఖరేచితమ్  ।
ఆక్షిప్తకం తతః కృత్వా పరిచ్ఛిన్నం తథైవ  చ ॥ ౧౯౫॥
బాహ్యభ్రమరకం  కుర్యాదురోమణ్డలమేవ  చ ।
నితమ్బం కరిహస్తం చ కటిచ్ఛిన్నం తథైవ  చ ॥ ౧౯౬॥

॥నాట్యశాస్త్రమ్  అధ్యాయః ౪ ॥

మత్తాక్రీడో  భవేదేష హ్యఙ్గహారో  హరప్రియః  ।
రేచితం హస్తపాదం చ కృత్వా వృశ్చికమేవ చ ॥ ౧౯౭॥
పునస్తేనైవ  యోగేన వృశ్చికం సమ్ప్రయోజయేత్ ।
నికుట్టకం  తథా చైవ  సవ్యాసవ్యకృతం క్రమాత్  ॥౧౯౮॥
లతాఖ్యః సకటిచ్ఛేదో భవేత్స్వస్తికరేచితే ।
పార్శ్వే తు స్వస్తికం బద్ధ్వా  కార్యం త్వథ నికుట్టకమ్  ॥ ౧౯౯॥
ద్వితీయస్య చ పార్శ్వస్య విధిః స్యాద్యమేవ హి ।
తతశ్చ కరమావర్త్యహ్యూరూపృష్ఠే నిపాతయేత్ ॥౨౦౦॥
ఊరూద్వృత్తం తతః కుర్యాదాక్షిప్తం పునరేవ హి ।
నితమ్బం కరిహస్తం చ కటిచ్ఛిన్నం తథైవ  చ ॥౨౦౧॥
పార్శ్వస్వస్తిక ఇత్యేష హ్యఙ్గహారః  ప్రకీర్తితః   ।
వృశ్చికం కరణం కృత్వా లతాఖ్యం హస్తమేవ చ ॥౨౦౨॥
తమేవ చ కరం భూయోనాసాగ్రే సన్నికుఞ్చయేత్ ।
తమేవోద్వేష్టితం  కృత్వా నితమ్బం పరివర్తయేత్ ॥౨౦౩॥
కరిహస్తం కటిచ్ఛిన్నం వృశ్చికాపసృతే భవేత్ ।
కృత్వా నూపురపాదం తు తథాక్షిప్తకమేవ చ ॥౨౦౪॥
పరిచ్ఛిన్నం చ కర్తవ్యం సూచీపాదం తథైవ  చ ।
నితమ్బం కరిహస్తం చాప్యురోమణ్డలకం  తథా ॥౨౦౫ ॥
కటీచ్ఛిన్నం తతశ్చైవ  భ్రమరః  స తు సంజ్ఞితః  ।
మతల్లికరణం  కృత్వా కరమావర్త్య దక్షిణమ్ ॥ ౧౦౬॥
కపోలస్య ప్రదేశే  తు కార్యం సమ్యఙ్నికుఞ్చితమ్
అపవిద్ధం  ద్రుతం  చైవ  తలసంస్ఫోటసంయుతమ్ ॥౨౦౭॥
కరిహస్తం కటిచ్ఛిన్నం మత్తస్ఖలితకే  భవేత్ ।
దోలైః  కరైః  ప్రచలితైః   స్వస్తికాపసృతైః   పదైః  ॥౨౦౮॥
అఞ్చితైర్వలితైర్హస్తైస్తలసఙ్ఘట్టితైస్తథా          ।
నికుట్టితం  చ కర్తవ్యమూరూద్వృతం తథైవ  చ ॥౨౦౯॥
కరిహస్తం కటిచ్ఛిన్నం మదాద్విలసితే భవేత్ ।

॥నాట్యశాస్త్రమ్  అధ్యాయ ౪ ॥

మణ్డలం  స్థానకం  కృత్వా తథా హస్తౌ చ రేచితౌ ॥౨౧౦॥
ఉద్ఘట్టితేన   పాదేన మత్తల్లికరణం  భవేత్ ।
ఆక్షిప్తం కరణం చైవ  హ్యురోమణ్డలమేవ  చ ॥౨౧౧॥
కటిచ్ఛిన్నం తథా చైవ  భవేత్తు గతిమణ్డలే  ।
సమపాదం ప్రయుజ్యాథ  పరిచ్ఛిన్నం త్వనన్తరమ్ ॥౨౧౨॥
ఆవిద్ధేన  తు పాదేన బాహ్యభ్రమరకం  తథా ।
వామసూచ్యా త్వతిక్రాన్తం   భుజఙ్గత్రాసితం   తథా ॥౨౧౩॥
కరిహస్తం కటిచ్ఛిన్నం పరిచ్ఛిన్నే విధీయతే ।
శిరసస్తూపరి స్థాప్యౌ  స్వస్తిఅకౌ విచ్యుతౌ కరౌ ।౨౧౪॥
తతః సవ్యం కరం చాపి గాత్రమానమ్య  రేచయేత్ ।
పునరుత్థాపయేత్తత్ర  గాత్రమున్నమ్య  రేచితమ్ ॥౨౧౫॥
లతాఖ్యౌ చ కరౌ కృత్వా వృశ్చికం సమ్ప్రయోజయేత్ ।
రేచితం కరిహస్తం చ భుజఙ్గత్రాసితం   తథా ॥౨౧౬॥
ఆక్షిప్తకం ప్రయుఞ్జీత   స్వస్తికం పాదమేవ చ ।
పరాఙ్గ్ముఖవిధిర్భూయ  ఏవమేవ భవేదిహ ॥౨౧౭॥
కరిహస్తం కటిచ్ఛిన్నం పరివృత్తకరేచితీ ।
రేచితౌ సహ గాత్రేణ  హ్యపవిద్ధౌ కరౌ యదా ॥౨౧౮॥
పునస్తేనైవ  దేశేన గాత్రమున్నమ్య  రేచయేత్ ।
కుర్యాన్నూపురపాదం చ భుజఙ్గత్రాసితం   తథా ॥౨౧౯॥
రేచితం మణ్డలం  చైవ  బాహుశీర్షే నికుఞ్చయేత్ ।
ఊరూద్వృత్తం తథాక్షిప్తమురోమణ్డలమేవ  చ ॥౨౨౦॥
కరిహస్తం కటిచ్ఛిన్నం కుర్యాద్వైశాఖరేచితే  ।
ఆద్యం తు జనితం కృత్వా పాదమేకం ప్రసారయేత్  ॥౨౨౧॥
తథైవాలాతకం  కుర్యాత్ త్రికం  తు పరివర్తయేత్ ।
అఞ్చితం వామహస్తం చ గణ్డదేశే  నికుట్టయేత్  ॥౨౨౨॥
కటిచ్ఛిన్నం తథా చైవ  పరావృత్తే ప్రయోజయేత్  ।
స్వస్తికం కరణం కృత్వా వ్యంసితౌ చ కరౌ పునః ॥౨౨౩॥

॥నాట్యశాస్త్రమ్  అధ్యాయః ౪ ॥

అలాతకం ప్రయుఞ్జీత  హ్యూర్ధ్వజాను  నికుఞ్చితమ్ ।
అర్ధసూచీ  చ విక్షిప్తముద్వృత్తాక్షిప్తకే తథా ॥౨౨౪॥
కరిహస్తం కటిచ్ఛిన్నమఙ్గహారే  హ్యలాతకే ।
నికుట్య వక్షసి కరావూర్ధ్వజాను  ప్రయోజయేత్  ॥౨౨౫॥
ఆక్షిప్తస్వస్తికం  కృత్వా త్రికం  తు పరివర్తయేత్ ।
ఉరోమణ్డలకౌ  హస్తౌ నితమ్బం కరిహస్తకమ్ ॥౨౨౬॥
కటిచ్ఛిన్నం తథా చైవ  పార్శ్వచ్ఛేదే విధీయతే ।
సూచీవామపదం దధ్యాద్విద్యుద్భ్రాన్తం  చ దక్షిణమ్ ॥౨౨౭॥
దక్షిణేన పునః సూచీ విద్యుద్భ్రాన్తం  చ వామతః ।
పరిచ్ఛిన్నం తథా చైవ  హ్యతిక్రాన్తం   చ వామకమ్ ॥౨౨౮॥
లతాఖ్యం సకటిచ్ఛిన్నం విద్యుద్భ్రాన్తశ్చ  స స్మృతః ।
కృత్వా నూపురపాదం తు సవ్యవామౌ ప్రలమ్బితౌ  ॥౨౨౯॥
కరౌ పార్శ్వే తతస్తాభ్యాం విక్షిప్తం సమ్ప్రయోజయేత్ ।
తాభ్యాం సూచీ తథా చైవ  త్రికం  తు పరివర్తయేత్ ॥ ౨౩౦॥
లతాఖ్యం సకటిచ్ఛిన్నం కుర్తాదుద్వృత్తకే సదా ।
ఆలీఢవ్యంసితౌ హస్తౌ బాహుశీర్షే నికుట్టయేత్  ॥ ౨౩౧॥
నూపురశ్చరణో వామస్తథాలాతశ్చ దక్షిణః ।
తేనైవాక్షిప్తకం  కుర్యాదురోమణ్డలకౌ  కరౌ ॥౨౩౨॥
కరిహస్తం కటిచ్ఛిన్నమాలీఢే సమ్ప్రయోజయేత్ ।
హస్తం తు రేచితం కృత్వా పార్శ్వమానస్య రేచయేత్ ॥౨౩౩॥
పునస్తేనైవ  యోగేన గాత్రమానస్య  రేచయేత్ ।
రేచితం కరణం కార్యమురోమణ్డలమేవ  చ ॥౨౩౪॥
కటిచ్ఛిన్నం తు కర్తవ్యమఙ్గహారే  తు రేచితే ।
నూపురం చరణం కృత్వా త్రికం  తు పరివర్తయేత్ ॥౨౩౫॥
వ్యంసితేన తు హస్తేన త్రికమేవ  వివర్తయేత్ ।
వామం చాలాతకం కృత్వా సూచీమత్రైవ  యోజయేత్ ॥౨౩౬॥

॥నాట్యశాస్త్రమ్  అధ్యాయ ౪ ॥

కరిహస్తం కటిచ్ఛిన్నం కుర్యాదాచ్ఛురితే సదా ।
రేచితౌ స్వస్తికౌ పాదౌ రేచితౌ స్వస్తికౌ కరౌ ॥౨౩౭॥
కృత్వా విశ్లేషమేవం  తు తేనైవ  విధినా పునః ।
పునరుత్క్షేపణం  చైవ  రేచితైరేవ  కారయేత్ ॥౨౩౮॥
ఉద్వృత్తాక్షిప్తకే చైవ  హ్యురోమణ్డలమేవ  చ ।
నితమ్బం కరిహస్తం చ కటిచ్ఛిన్నం తథైవ  చ ॥౨౩౯॥
ఆక్షిప్తరేచితో హ్యేష కరణానాం విధిః స్మృతః ।
విక్షిప్త కరణం కృత్వా హస్తపాదం ముఖాగమమ్ ॥౨౪౦॥
వామసూచిసహకృతం విక్షిపేద్వామకం కరమ్ ।
వక్షఃస్థానే  భవేత్సవ్యో వలితం త్రికమేవ  చ ॥౨౪౧॥
నూపురాక్షిప్తకే చైవ  హ్యర్ధస్వస్తికమేవ   చ ।
నితమ్బం కరిహస్తం చ హ్యురోమణ్డలకం  తథా ॥౨౪౨॥
కటిచ్ఛిన్నం చ కర్తవ్యం సమ్భ్రాన్తే నృత్తయోక్తృభిః  ।
అపక్రాన్తక్రమం    కృత్వా వ్యంసితం హస్తమేవ చ ॥౨౪౩॥
కుర్యాదుద్వేష్టితం  చైవ  హ్యర్ధసూచీం  తథైవ  చ ।
విక్షిప్తం సకటిచ్ఛిన్నముద్వృత్తాక్షిప్తకే తథా ॥౨౪౪॥
కరిహస్తం కటిచ్ఛిన్నం కర్తవ్యమపసర్పితే ।
కృత్వా నూపురపాదం చ ద్రుతమాక్షిప్య  చ క్రమమ్  ॥౨౪౫॥
పాదస్య చానుగౌ హస్తౌ త్రికం  చ పరివర్తయేత్ ।
నికుట్య కరపాదం చాప్యురోమణ్డలకం  పునః ॥౨౪౬॥
కరిహస్తం కటిచ్ఛిన్నం కార్యమర్ధనికుట్టకే   ।
ద్వాత్రింశదేతే  సమ్ప్రోక్తా హ్యఙ్గహారా  ద్విజోత్తమాః ॥౨౪౭॥
చతురో రేచకాంశ్చాపి గదతో మే నిబోధత ।
పాదరేచక ఏకః స్యాత్ ద్వితీయః కటిరేచకః ॥౨౪౮॥
కరరేచకస్తృతీయస్తు చతుర్థః  కణ్ఠరేచకః  ।
[రేచితాఖ్యః పృథగ్భావే వలనే చాభిధీయతే ॥

॥నాట్యశాస్త్రమ్  అధ్యాయః ౪ ॥

ఉద్వాహనాత్పృథగ్భావాచ్చలనాచ్చాపి రేచకః ।
పార్శ్వాత్పార్శ్వే తు గమనం స్ఖలితైశ్చలితైః    పదైః  ॥
వివిధైశ్చైవ   పాదస్య పాదరేచక ఉచ్యతే ।
త్రికస్యోద్వర్తనం  చైవ  ఛటీవలనమేవ చ ॥
తథాఽపసర్పణం చైవ  కటిరేచక ఉచ్యతే ।
ఉద్వర్తనం పరిక్షేపో విక్షేపః పరివర్తనమ్ ॥
విసర్పణం చ హస్తస్య హస్తరేచక ఉచ్యతే ।
ఉద్వాహనం సన్నమనం తథా పార్శ్వస్య సన్నతిః ॥
భ్రమణం  చాపి విజ్ఞేయో  గ్రీవాయా  రేచకో బుధైః  । ]
రేచకైరఙ్గహారైశ్చ    నృత్యన్తం  వీక్ష్య శఙ్కరమ్ ॥౨౪౯॥
సుకుమారప్రయోగేణ  నృత్యన్తీం చైవ  పార్వతీమ్ ।
మృదఙ్గభేరీపటహైర్భాణ్డడిణ్డిమగోముఖైః      ॥౨౫౦॥
పణవైర్దదురైశ్చైవ     సర్వాతోద్యైః  ప్రవాదితైః   ।
దక్షయజ్ఞే వినిహతే సన్ధ్యాకాలే  మహేశ్వరః ॥౨౫౧॥
నానాఙ్గహారైః   ప్రానృత్యల్లయతాలవశానుగైఅః    ।
పిణ్డిబన్ధాంస్తతో    దృష్ట్వా  నన్దిభద్రముఖా   గణాః ॥౨౫౨॥
చక్రుస్తే   నామ పిణ్డీనాం  బన్ధమాసాం  సలక్షణమ్ ।
ఈశ్వరస్యేశ్వరీ పిణ్డీ నన్దినశ్చాపి  పట్టసీ  ॥౨౫౩॥
చణ్డికాయా  భవేత్పిణ్డీ తథా వై సింహవాహినీ ।
తార్క్ష్యపిణ్డీ  భవేద్విష్ణోః  పద్మపిణ్డీ స్వయంభువః ॥౨౫౪॥
శక్రస్యైరావతీ   పిణ్డీ ఝషపిణ్డీ తు మాన్మథీ ।
శిఖిపిణ్డీ కుమారస్య రూపపిణ్డీ భవేచ్ఛ్రియః ॥౨౫౫॥
ధారాపిణ్డీ చ జాహ్నవ్యాః పాశపిణ్డీ యమస్య చ ॥
వారుణీ చ నదీపిణ్డీ యాక్షీ స్యాద్ధనదస్య  తు ॥౨౫౬॥
హలపిణ్డీ బలస్యాపి సర్పపిణ్డీ తు భోగినామ్ ।
గాణేశ్వరీ మహాపిణ్డీ దక్షయజ్ఞవిమర్దినీ  ॥౨౫౭॥

॥నాట్యశాస్త్రమ్  అధ్యాయ ౪ ॥

త్రిశూలాకృతిసంస్థానా   రౌద్రీ స్యాదన్ధకద్విషః  ।
ఏవమన్యాస్వపి తథా దేవతాసు యథాక్రమమ్  ॥౨౫౮॥
ధ్వజభూతాః ప్రయోక్తవ్యాః  పిణ్డీబన్ధాః   సుచిహ్నితాః ।
రేచకా అఙ్గహారాశ్చ  పిణ్డీబన్ధాతస్థైవ    చ ॥౨౫౯॥
సృష్ట్వా  భగవతా దత్తాస్తణ్డవే   మునయే తదా ।
తేనాపి హి తతః సమ్యగ్గానభాణ్డసమన్వితః   ॥౨౬౦॥
నృత్తప్రయోగః  సృష్టో యః స తాణ్డవ  ఇతి స్మృతః ।
ఋషయ ఊచుః -
యదా ప్రాప్త్యర్థమర్థానాం    తజ్జ్ఞైరభినయః  కృతః ॥౨౬౧॥
కస్మానృత్తం కృతం హ్యేతత్కం స్వభావమపేక్షతే ।
న గీతకార్థసమ్బద్ధం   న చాప్యర్థస్య  భావకమ్ ॥౨౬౨॥
కస్మాన్నృత్తం కృతం హ్యేతద్గీతేష్వాసారితేషు  చ ।
భరతః -
అత్రోచ్యతే  న ఖల్వర్థం  కఞ్చిన్నృత్తమపేక్షతే ॥౨౬౩॥
కిం తు శోభాం ప్రజనయేదితి  నృత్తం ప్రవర్తితమ్   ।
ప్రాయేణ  సర్వలోకస్య నృత్తమిష్టం  స్వభావతః ॥౨౬౪॥
మఙ్గలమితి  కృత్వా చ నృత్తమేతత్ప్రకీర్తితమ్  ।
వివాహప్రసవావాహప్రమోదాభ్యుఅదయాదిషు   ॥౨౬౫॥
వినోదకారణం చేతి నృత్తమేతత్ప్రవర్తితమ్ ।
అతశ్చైవ  ప్రతిక్షేపాద్భూతసఙ్ఘైః   ప్రవర్తితాః  ॥౨౬౬॥
యే గీతకాదౌయుజ్యన్తే సమ్యఙ్నృత్తవిభాగకాః।
దేవేన చాపి సమ్ప్రోక్తస్తణ్డుస్తాణ్డవపూర్వకమ్    ॥౨౬౭॥
గీతప్రయోగమాశ్రిత్య   నృత్తమేతత్ప్రవర్త్యతామ్ ।
ప్రాయేణ  తాణ్డవవిధిర్దేవస్తుత్యాశ్రయో    భవేత్ ॥౨౬౮॥
సుకుమారప్రయోగశ్చ  శృఙ్గారరససమ్భవః  ।
తస్య తణ్డుప్రయుక్తస్య   తాణ్డవస్య  విధిక్రియామ్ ॥౨౬౯॥
వర్ధమానకమాసాద్య  సమ్ప్రవక్ష్యమి లక్షణమ్ ।

॥నాట్యశాస్త్రమ్  అధ్యాయః ౪ ॥

కలానాం వృద్ధిమాసాద్య  హ్యక్షరాణాం చ వర్ధనాత్  ॥౨౭౦॥
లయస్య వర్ధనాచ్చాపి  వర్ధమానకముచ్యతే  ।
కృత్త్వా కుతపవిన్యాసం యథావద్ద్విజసత్తమాః  ॥౨౭౧॥
ఆసారితప్రయోగస్తు  తతః కార్యః ప్రయోక్తృభిః  ।
తత్ర తూపోహనం కృత్త్వా తన్త్రీగానసమన్వితమ్  ॥౨౭౨॥
కార్యః ప్రవేశో  నర్తక్యా భాణ్డవాద్యసమన్వితః  ।
విశుద్ధకరణాయాం  తు జాత్యాం వాద్యం ప్రయోజయేత్  ॥౨౭౩॥
గత్యా వాద్యానుసారిణ్యా తస్యాశ్చారీం ప్రయోజయేత్  ।
వైశాఖస్థానకేనేహ   సర్వరేచకచారిణీ ॥౨౭౪॥
పుష్పాఞ్జలిధరా  భూత్వా ప్రవిశేద్రఙ్గమణ్డపమ్     ।
పుష్పాఞ్జలిం  విసృజ్యాథ రఙ్గపీఠం  పరీత్య చ ॥౨౭౫॥
ప్రణమ్య  దేవతాభ్యశ్చ తతోఽభినయమాచరేత్ ।
యత్రాభినేయం  గీతం స్యాత్తత్ర వాద్యం న యోజయేత్ ॥౨౭౬॥
అఙ్గహారప్రయోగే   తు భాణ్డవాద్యం  విధీయతే ।
సమం రక్తం విభక్తం చ స్ఫుటం శుద్ధప్రహారజమ్   ॥౨౭౭॥
నృత్తాఙ్గగ్రాహి   వాద్యజ్ఞైర్వాద్యం  యోజ్యం తు తాణ్డవే  ।
ప్రయుజ్య  గీతవాద్యే తు నిష్క్రామేన్నర్తకీ తతః ॥౨౭౮॥
అనేనైవ  విధానేన ప్రవిశన్త్యపరాః   పృథక్ ।
అన్యాశ్చానుక్రమేణాథ  పిణ్డీం  బధ్నన్తియాః స్త్రియః  ॥౨౭౯॥
తావత్పర్యస్తకః కార్యో యావత్పిణ్డీ న బధ్యతే ।
పిణ్డీం  బద్ధ్వా  తతః సర్వా నిష్క్రామేయుః స్త్రియస్తు  తాః ॥౨౮౦॥
పిణ్డీబన్ధేషు   వాద్యం తు కర్తవ్యమిహ వాదకైఅః  ।
పర్యస్తకప్రమాణేన  చిత్రౌఘకరణాన్వితమ్  ॥౨౮౧॥
తత్రోపవాహనం  భూయః కార్యం పూర్వవదేవ హి ।
తతశ్చాసారితం భూయో గాయనం తు ప్రయోజయేత్  ॥౨౮౨॥
పూర్వేణైవ  విధానేన ప్రవిశేచ్చాపి  నర్తకీ ।

22 sanskritdocuments.org



॥నాట్యశాస్త్రమ్  అధ్యాయ ౪ ॥

గీతకార్థం  త్వభినయేద్ ద్వితీయాసారితస్య తు ॥౨౮౩॥
తదేవ చ పునర్వస్తు నృత్తేనాపి  ప్రదర్శయేత్  ।
ఆసారితే సమాప్తే తు నిష్క్రామేన్నర్తకీ తతః ॥౨౮౪॥
పూర్వవత్ప్రవిశన్త్యన్యాః ప్రయోగః  స్యాత్స ఏవ హి ।
ఏవం పదే పదే కార్యో విధిరాసారితస్య తు ॥౨౮౫॥
భాణ్డవాద్యకృతే  చైవ  తథా గానకృతేఽపి చ ।
ఏకా తు ప్రథమం యోజ్యా ద్వే ద్వితీయం తథైవ  చ ॥౨౮౬॥
తిస్రో వస్తు తృతీయం తు చతస్రస్తు  చతుర్థకమ్  ।
పిణ్డీనాం  విధయశ్చైవ  చత్వారః సమ్ప్రకీర్తితాః  ॥౨౮౭॥
పిణ్డీ శృఙ్ఖలికా  చైవ  లతాబన్ధోఽథ  భేద్యకః ।
పిణ్డీబన్ధస్తు   పిణ్డత్వాద్గుల్మః   శృఙ్ఖలికా  భవేత్ ॥౨౮౮॥
జాలోపనద్ధా చ లతా సనృత్తో భేద్యకః స్మృతః ।
పిణ్డీబన్ధః   కనిష్ఠే తు శృఙ్ఖలా  తు లయాన్తరే ॥౨౮౯॥
మధ్యమే చ లతాబన్ధో జ్యేష్ఠే చైవాథ  భేద్యకః ।
పిణ్డీనాం  వివిధాయోనిర్యన్త్రం  భద్రాసనం  తథా ॥౨౯౦॥
శిక్షాయోగస్తథా చైవ  ప్రయోక్తవ్యః  ప్రయోక్తృభిః  ।
ఏవం ప్రయోగః  కర్తవ్యో వర్ధమానే  తపోధనాః ॥౨౯౧॥
గీతానాం ఛన్దకానాం  చ భూయో వక్ష్యామ్యహం విధిమ్ ।
యాని వస్తునిబద్ధాని  యాని చాఙ్గికృతాని  తు ॥౨౯౨॥
గీతాని తేషాం వక్ష్యామి ప్రయోగం  నృత్తవాద్యయోః ।
తత్రావతరణం  కార్యం నర్తక్యాః సార్వభాణ్డికమ్  ॥౨౯౩॥
క్షేపప్రతిక్షేపకృతం  భాణ్డోపోహనసంస్కృతమ్  ।
ప్రథమం  త్వభినేయం స్యద్గీతకే  సర్వవస్తుకమ్ ॥౨౯౪
తదేవ చ పునర్వస్తు నృత్తీనాపి  ప్రదర్శేయత్  ।
యోవిధిః పూర్వముక్తస్తు నృత్తాభినయవాదితే ॥౨౯౫॥
ఆసారితవిధౌ స స్యాద్గీతానాం  వస్తుకేష్వపి ।
ఏవం వస్తునిబన్ధానాం  గీతకానాం విధిః స్మృతః ॥౨౯౬॥

॥నాట్యశాస్త్రమ్  అధ్యాయః ౪ ॥

శృణుతాఙ్గనిబద్ధానాం   గీతానామపి లక్షణమ్ ।
య ఏవ వస్తుకవిధిర్నృత్తాభినయవాదితే ॥౨౯౭॥
తమేవాఙ్గనిబద్ధేషు   చ్ఛన్దకేష్వపి యోజయేత్ ।
వాద్యం గుర్వక్షరకృతం తథాల్పాక్షరమేవ చ ॥౨౯౮॥
ముఖే సోపోహనే కుర్యాద్వర్ణానాం  విప్రకర్షతః   ।
యదా గీతివశాదఙ్గం  భూయో భూయో నివర్తతే ॥౨౯౯॥
తత్రాద్యమభినేయం  స్యాచ్ఛేషం నృత్తేన యోజయేత్ ।
యదా గీతివశాదఙ్గం  భూయో భూయో నివర్తతే ॥ ౩౦౦॥
త్రిపాణిలయసంయుక్తం  తత్ర వాద్యం ప్రయోజయేత్  ।
యథా లయస్తథా వాద్యం కర్తవ్యమిహ వాదకైః  ॥ ౩౦౧॥
[ తతం చానుగతం చాపి ఓఘం చ కరణాన్వితమ్ ।
స్థిరే  తత్త్వం (తం) ప్రయోక్తవ్యం  మధ్యే చానుగతం భవేత్ ॥
భూయశ్చౌఘః ప్రయోక్తవ్యస్త్వేష   వాద్యగతో విధిః ।
ఛన్దోగీతకమాసాద్య  త్వఙ్గాని  పరివర్తయేత్ ॥
ఏష కార్యో విధిర్నిత్యం నృత్తాభినయవాదితే ।
యాని వస్తునిబద్ధాని  తేషామన్తే గ్రహో  భవేత్ ॥
అఙ్గానాం  తు పరావృత్తావాదావేవ గ్రహో  మతః ॥]
ఏవమేష విధిః కార్యో గీతేష్వాసారితేష్వపి ।
దేవస్తుత్యాశ్రయం  హ్యేతత్సుకుమారం నిబోధత ॥ ౩౦౨॥
స్త్రీపుంసయోస్తు  సంలాపో యస్తు కామసముద్భవః ।
తజ్జ్ఞేయం  సుకుమారం హి శృఙ్గారరససమ్భవమ్  ॥ ౩౦౩॥
యస్యాం యస్యామవస్థాయాం  నృత్తం యోజ్యం ప్రయోక్తృభిః  ।
తత్సర్వంం సమ్ప్రవక్ష్యామి తచ్చ మే శృణుత ద్విజాః ॥ ౩౦౪॥
అఙ్గవస్తునివృత్తౌ  తు తథా వర్ణనివృత్తిషు   ।
తథా చాభుదయస్థానే  నృత్తం తజ్జ్ఞః  ప్రయోజయేత్  ॥ ౩౦౫॥
యత్తు సందృశ్యతే కిఞ్చిద్దమ్పత్యోర్మదనాశ్రయమ్   ।
నృత్తం తత్ర ప్రయోక్తవ్యం  ప్రహర్షార్థగుణోద్భవమ్    ॥ ౩౦౬॥

॥నాట్యశాస్త్రమ్  అధ్యాయ ౪ ॥

యత్ర సన్నిహితే కాన్తే ఋతుకాలాదిదర్శనమ్ ।
గీతకార్థాభిసంబద్ధం   నృత్తం  తత్రాపి  చేష్యతే ॥ ౩౦౭॥
ఖణ్డిఅతా  విప్రలబ్ధా  వా కలహాన్తరితాపి వా ।
యస్మిన్నఙ్గే తు యువతిర్న నృత్తం తత్ర న యోజయేత్ ॥౩౦౮॥
సఖీప్రవృత్తే   సంలాపే తథాఽసన్నిహితే ప్రియే  ।
న హి నృత్తం ప్రయోక్తవ్యం  యస్యా న ప్రోషితః  ప్రియః  ॥ ౩౦౯॥
[దూత్యాశ్రయం  యదా తు స్యాదృతుకాలాది దర్శనమ్ ।
ఔత్సుక్యచిన్తాసంబద్ధం  న నృత్తం తత్ర యోజయేత్ ॥]
యస్మిన్నఙ్గే ప్రసాదం  తు గృహ్నీయాన్నాయికా క్రమాత్  ।
తతఃప్రభృతి  నృత్తం తు శేషేష్వఙ్గేషు యోజయేత్ ॥ ౩౧౦॥
దేవస్తుత్యాశ్రయకృతం  యదఙ్గం  తు భవేదథ ।
మాహేశ్వరైరఙ్గహారైరుద్ధతైస్తత్ప్రయోజయేత్       ॥౩౧౧॥
యత్తు శృఙ్గారసంబద్ధం   గానం స్త్రీపురుషాశ్రయమ్   ।
దేవీకృతైరఙ్గహారైర్లలితైస్తత్ప్రయోజయేత్       ॥ ౩౧౨॥
చతుష్పదా నర్కుటకే ఖఞ్జకే  పరిగీతకే ।
విధానం సమ్ప్రవక్ష్యామి భాణ్డవాద్యవిధిం  ప్రతి  ॥ ౩౧౩॥
ఖఞ్జనర్కుటసంయుక్తా  భస్వేద్యా తు చతుష్పదా ।
పాదాన్తే సన్నిపాతే తు తస్యా భాణ్డగ్రహో   భవేత్ ॥ ౩౧౪॥
యాధ్రువా  ఛన్దసా  యక్తా సమపాదా సమాక్షరా ।
తస్యాః పాదావసానే తు ప్రదేశిన్యా  గ్రహో  భవేత్ ॥౩౧౫॥
కృత్వైకం  పరివర్తం తు గానస్యాభినయస్య చ ।
పునః పాదనివృత్తిం తు భాణ్డవాద్యేన  యోజయేత్ ॥౩౧౬॥
అఽఙ్గవస్తునివృతౌ  తు వర్ణాన్తరనివృత్తిషు   ।
తథోపస్థాపనే  చైవ  భాణ్డవాద్యం  ప్రయోజయేత్  ॥ ౩౧౭॥
యేఽపి చాన్తరమార్గాస్స్యుః  తన్త్రివాక్కరణైః   కృతాః ।
తేషు సూచీ ప్రయోక్తవ్యా  భాణ్డేన  సహ తాణ్డవే  ॥ ౩౧౮
మహేశ్వరస్య చరితం య ఇదం సమ్ప్రయోజయేత్

॥నాట్యశాస్త్రమ్  అధ్యాయః ౪ ॥

సర్వపాపవిశుద్ధాత్మా  శివలోకం స గచ్ఛతి ॥ ౩౧౯॥
ఏవమేష విధిః సృ(ర్దృ )ష్టస్తాణ్డవస్య   ప్రయోగతః  ।
భూయః కిం కథ్యతామన్యన్నాట్యవేదవిధిం ప్రతి  ॥ ౩౨౦॥
ఇతి భారతీయే నాట్యశాస్త్రే తాణ్డవలక్షణం  నామ చతుర్థోఽధ్యాయః  ॥

